
Sekhametsi o be a ekwa gore lehono e tlo ba letšatši la 

go kgethega. 

O lebelela diteki le masokisi a gagwe ka tlase ga 

mpete. O lebelela šoti ya gagwe ka morago ga lebati. 

“Bohlagahlaga bja go ya marulelong a folete ya rena 

bo tlo ba bjobo phethegilego. Mo gongwe nka hwetša 

mahumo.”

“Aowa. E sego lehono, Sekhametsi,” a realo Mma.

“O ka se itšhilafatše. Eya go hlapa,” gwa tlaleletša Papa.

Sekhametsi a ngala. “Ge nkabe Mmane Sindi a le  

gona nkabe a ile marulelong le nna a mpotšhitše 

mahumo le gauta.”



Morago ga go ja difihlolo tša gagwe, 

Sekhametsi o bone bagwera ba gagwe ba 

bapala lebatong la tlase. Mo gongwe e tlo  

ba letšatši la go kgethega. 

O ile a lebelela Mma le Papa gomme a myemyela. “Ke 

letšatši le lebotse la go bapala mokuša. Nka ya go bapala?”

Mma o šikintše hlogo. “Aowa. E sego lehono,  

Sekhametsi. O ka se itšhilafatše. Dula kgauswi le nna.”

Sekhametsi o ile a befelwa. “Ge nkabe Mmane Sindi a  

le gona o be a tlo dumela ke raloka le bagwera ba ka.  

Ke be ke nagana gore letšatši la lehono le tlo kgethega.”

Monkgo wa dijo tša bose o mobose o ile wa iša  

Sekhametsi ka khitšhing. Go be go na le poleiti ya  

lepaku la go fufula rakeng. Go be go ripelelwa kherote, 

lethisi le tamati go dira salate. Ke khekhe yela e lego ka 

ontong? Mo gongwe lehono ke letšatši la go kgethega!  

O ile a khukhuna a leka go kwa tatso ya lepaku le letee. 

Mma o ile a mmetha seatle se, “Aowa. E sego lehono, 

Sekhametsi. Se ke se bolokela nako ye e tlago.”

Sekhametsi o ile a phutha diatla. “Ge 

nkabe Mmane Sindi a le gona nkabe 

a dumetše ke ekwa tatso ya dilo ka 

moka, le tege.”

Sekhametsi o apere kobo ya gagwe, o ngadile.  

“Lehono ga se letšatši la go kgethega. Go bodutu kudu.” 

Papa o ile a tloša kobo hlogong ya gagwe, “Aowa.  

E sego lehono, Sekhametsi. Etla, ke nyaka o eya 

seteišeneng le rena.”

Sekhametsi a emelela ka pefelo. “Ge nkabe Mmane  

Sindi a le gona nkabe a tlo ntlogela ka mpeteng a 

nkanegela kanegelo e tee, goba tše pedi.”



Mma, Papa le Sekhametsi ba ile ba sepela ba leba 

Park Station. Sekhametsi o be a ngadile a sa bone 

molalatladi kua kgole goba go kwa sehlopha sa go 

opela koša ye a e ratago sekhutlong. O be a nyaka go 

ba gae, marulelong goba a be le bagwera ba gagwe. 

“E bile letšatši le lebe kudu,” a realo. 

“Aowa. E sego lehono, Sekhametsi. Lebelela!” Mma  

le Papa ba realo. “Semaka!”

Sekhametsi a lebelela gomme a bona motho  

wa go kgethega kudu a ba lebile.

“Mmane Sindi!” a goeletša, a kitimela mmane  

yo a mo ratago.

Mmane Sindi o ile a kuka Sekhametsi. “Ke fela pelo  

ya go ya le wena marulelong re ye go reila 

melalatladi. Goba re raloke kgati. Mo gongwe re ka 

ja mapaku ra ba ra abelana dikanegelo?”

“Ee! Letšatši la Matswalo le lebotse, Mmane Sindi!  

Ke tsebile gore lehono ke letšatši la go kgethega.”

“Aowa. E sego lehono, Sekhametsi.”

Sekhametsi o phuthile matsogo a šošobanyetša  

batswadi ba gagwe sefahlego.

“Lehono ke letšatši la go kgethega kudukudu!”  

Mma le Papa ba ile ba sega.

Go bona
Thala seswantšho sa gago le “motho wa go kgethega kudu” mo bophelong 
bja gago.

Mehopolo eo le ka buang ka yona
Ke eng seo se ka dirago gore o be le letšatši “la go kgethega kudukudu!”?

Naa ke dinako goba ditiragalo dife tša go kgahliša tše o bilego le tšona gabjale. 
Ke eng se se dirilego gore dinako tšeo di be tša go ikgetha?

Go dira dilo
Dira foreime ya seswantšho se o se thadilego. Kgomaretša seswantšho sa gago 
letlakaleng le legolo la khatapokisi go feta seswantšho. Thala mothaladi go 
raretša morumo wa seswantšho sa gago. Kgabiša foreime.

Go bapala terama
Diragatša dilo ka moka tšeo Sekhamesti a akanyago go di dira le rakgadi wa gagwe 
ge wena goba yo mongwe a bala dikarolo tšeo tša kanegelo ka go hlaboša lentšu.

Go bala
E ba lephodisa la mantšu! Lebelela kanegelo ka šedi e kgolo. O ka hwetša:

L dilo tše šupa tše o ka di jago L dilo tše tharo tše o ka di aparago 

L leina la papadi  L  selo se o ka se bonago letšatšing lefe goba 
lefe la pula

Go ngwala
Ngwalela motho yo a kgethegilego go fetišiša mo bophelong bja gago molaetša 
o mmotše gore ke ka lebaka la eng a kgethegile ka tsela ye go wena.

